
కళాపూర్ణోదయము





    సింహాచలాధీశసేవావిశేషలీ

            లలను జన్మంబు నలంకరించి 

    శ్రీమదహోబలస్వామిపాదనఖోడు

            జాలసంఘము ఫాలశశికి నొసఁగి 



గీ.  వేంకటేశ్వరచరణారవిందగంధ

    నందదిందిందిర శ్రేణీ నైల్యమునను 

    నిజశిఖాకాంతికిని బుష్టి నిర్వహింపఁ 

    జనియె నాదరమేదురస్వాంతుఁ డగుచు.126



మ. కమనీయోజ్వలశీలశాలి యగునాగంధర్వుఁ డంతన్ ఘన

    ప్రమదప్రేమవిశేషసంభృతపరీరంభక్రియాసంభ్రమ 

    భ్రమకారాభిముఖప్రసారలహారీబాహాసమూహాసమా 

    నమనోజ్ఞం బగుస్వామిపుష్కరిణికి న్వచ్చెం గడున్వేడుకన్ 127

    స్వామిపుష్కరిణియును నాశౌరిభక్తు 

    తనువు నన్యోన్య పావనత్వము భజించె 

    మిగుల మజ్జనసమయసమ్మేళనమున 128

